
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՀԱՆՐԱՅԻՆ ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ ՀԱՆՁՆԱԺՈՂՈՎ
Ո Ր Ո Շ ՈՒ Մ
3 նոյեմբերի 2010 թվականի №606Ա
քաղ. Երևան
ԱՆՀԱՏ ՁԵՌՆԱՐԿԱՏԵՐ ՀԱՐՈՒԹՅՈՒՆ ՍՈԼՈՅԱՆԻ ԿՈՂՄԻՑ ՌԱԴԻՈՀԱՃԱԽԱԿԱՆՈՒԹՅՈՒՆՆԵՐԻ ՕԳՏԱԳՈՐԾՄԱՆ ՎՃԱՐՆԵՐԻ ՄԱՍՈՎ ՈՒՆԵՑԱԾ ՊԱՐՏԱՎՈՐՈՒԹՅԱՆ ՄԱՍԻՆ
 Հաշվի առնելով`

ա) Հայաստանի Հանրապետության հանրային ծառայությունները կարգավորող հանձնաժողովի 2009 թվականի հոկտեմբերի 27-ի №ՍԱ-2424Հ, 2010 թվականի հունվարի 18-ի №ՍԱ-053Հ, 2010 թվականի ապրիլի 7-ի №ՍԱ-637Հ, 2010 թվականի հուլիսի 1-ի №ՍԱ-1324Հ և 2010 թվականի հոկտեմբերի 8-ի №ՍԱ-2112Հ գրությունները, որոնց համաձայն անհատ ձեռնարկատեր Հարություն Սոլոյանին տեղեկացվել է ռադիոհաճախականությունների օգտագործման վճարների մասով ունեցած պարտքի մասին, պահանջվել է այն վճարել Հայաստանի Հանրապետության պետական բյուջե և վճարումը հավաստող անդորրագիրը ներկայացնել Հայաստանի Հանրապետության հանրային ծառայությունները կարգավորող հանձնաժողով, 

բ) անհատ ձեռնարկատեր Հարություն Սոլոյանի ռադիոհաճախականությունների օգտագործման վճարների մասով ունեցած պարտքը, որը 2009 և 2010 թվականների համար կազմում է երկու հարյուր տասնյոթ հազար ութ հարյուր դրամ, և`

հիմք ընդունելով «Էլեկտրոնային հաղորդակցության մասին» Հայաստանի Հանրապետության օրենքի 1-ին հոդվածի 1-ին մասի 6-րդ և 8-րդ կետերը, 5-րդ հոդվածի 1-ին մասի 2-րդ կետի ժդ) ենթակետը և 3-րդ կետի գ) ենթակետը, 6-րդ հոդվածի 1-ին մասը, 2-րդ մասի 1-ին կետը, 12-րդ և 19-րդ հոդվածները և Հայաստանի Հանրապետության հանրային ծառայությունները կարգավորող հանձնաժողովի 2006 թվականի մարտի 7-ի «Ռադիոհաճախականություն​ների օգտագործման թույլտվությունների տրամադրման կարգը հաստատելու մասին» №28Ն որոշումը` Հայաստանի Հանրապետության հանրային ծառայությունները կարգավորող հանձնաժողովը որոշում է.
1. Անհատ ձեռնարկատեր Հարություն Սոլոյանին` սույն որոշումն ուժի մեջ մտնելու պահից 10-օրյա ժամկետում Հայաստանի Հանրապետության պետական բյուջե վճարել «Հեռահաղորդակցության հանրապետական կենտրոն» փակ բաժնետիրական ընկերության կողմից 2004 թվականի հունվարի 20-ին տրամադրված ՌԷՄ-երի տեղադրման համար ռադիոհաճախականությունների հատկացման №9/1-29 և Հայաստանի Հանրապետության հանրային ծառայությունները կարգավորող հանձնաժողովի կողմից 2009 թվականի հոկտեմբերի 21-ի «Անհատ ձեռնարկատեր Հարություն Սոլոյանին տրամադրված №9/1-29 թույլտվության գործողության ժամկետը երկարաձգելու մասին» №660Ա որոշմամբ տրամադրված ռադիոհաճախականությունների օգտագործման թույլտվություններով (այսուհետ` Թույլտվություններ) նախատեսված ռադիոհաճախականությունների օգտագործման վճարների մասով 2009 և 2010 թվականների համար առաջացած երկու հարյուր տասնյոթ հազար ութ հարյուր դրամ պարտքը և վճարումը հավաստող անդորրագիրը ներկայացնել Հայաստանի Հանրապետության հանրային ծառայությունները կարգավորող հանձնաժողով:
2.  Սույն որոշման 1-ին կետով սահմանված պահանջի խախտման դեպքում Թույլտվությունների գործողությունը սույն որոշման 1-ին կետով սահմանված ժամկետը լրանալու օրվան հաջորդող օրվանից համարել կասեցված` մինչև խախտման պատճառի վերացումը:
3. Ընդունել ի գիտություն, որ անհատ ձեռնարկատեր Հարություն Սոլոյանն իրավասու է`
1) սույն որոշման հրապարակումից հետո երեսուն օրվա ընթացքում միջնորդել Հայաստանի Հանրապետության հանրային ծառայությունները կարգավորող հանձնաժողովին` վերանայելու իր որոշումը.

2) սույն որոշումն ուժի մեջ մտնելու պահից երկամսյա ժամկետում դիմել 
 Հայաստանի Հանրապետության վարչական դատարան:
4. Սույն որոշումն ուժի մեջ է մտնում ստորագրման պահից:

 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՆՐԱՅԻՆ
 ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ
 ՀԱՆՁՆԱԺՈՂՈՎԻ ՆԱԽԱԳԱՀ՝
Ռ.ՆԱԶԱՐՅԱՆ
 ք. Երևան
 3 նոյեմբերի 2010թ.

